
Husseinkeriak 
TXILLARDEGI / Hizkuntzalari eta idazlea 

Badakizue azkeneko berria: 
Sadam Husseinek bere ulti-
matuna bidali du Washing-
tona; eta orain, emandako 
epea bukatzerakoan, mundu 
guztia ari da arnas-estuka zer 
gertatuko. 

Azkeneko erabaki larri hau , 
hartu baino lehenago, bere 
hegazkin soegileak bidali ditu aurrenik Sarga-
zoen Itsasora, eta «Bagdad» izeneko hegazkin-
eramalea ere bai. 

Eta hauek Irakeko zerbitzu izkutuetara hela-
razi dituzten argazkiek eta txostenek ez omen 
dute zalantza-izpirik uzten: Bushek hantxe pa-
ratu ditu bere misileak. Cubarantz begira. Mi-
sile mordo bat, itxura denez: berrogeita hamar 
bat, jaurtikiak izateko prest. 

Eta Bagdad Floridatik 18.000 kilometrotara 
bakarrik dagoenez, mehatxu hori jasan ezina 
dela esan du Husseinek; eta bertan-behera mi-
sile horiek hortik kentzeko agindu die amerika-
rrei. 

Badirudi honetakoan «pasatu» egin dela ira-
kiarra. Baina Arabiar Ligak ez du arazoa ho-
rrela ikusi. Eta atzo izandako bilera berezian, 
komunikatu labur bat kalera du: Bushek gerla 
nahi badu, gerla izango omen duela... 

Husseinkeria hauek probokazio hutsak dira, 
jakina. Zer egingo, ordea? Erdaraz egokiro 
esan ohi da: «El que manda, manda». 

Eta agindu, Hussenek agintzen du. 




